
Resensíes / Reviews

SMIT, D.L. 1992. A Handbook of Contemporary Theology. 
Tracing Trends and Discerning Directions in Today’s 

Theological Landscape.
W heaton : Bridgepoint. 394 p. Prys: R91,99.

ISBN 0-89693-699-6.

Resensent; J.M. Vorster
(Dept. Dogmatologie/Ekklesiologie, PU vir CHO)

Die apologetiese werk van D.L. Smith behandel vanuit evangeliese hoek 
die hoofstrome in die modeme teologie. Hy deel die boek in twee 
hoofdele. Eerstens behandel hy huidige teologiese strominge waarin hy 
agtereenvolgens aandag gee aan die Fundamentahsme, die Neo- 
Ortodoksie, die Pentakostalisme, die Evangelikalisme, die Neo- 
Liberahsme, die Rooms-Katohsisme na Vatikaan II, die Oosters- 
Ortodokse Teologie en die Charismatiese Beweging. By elkeen van die 
strominge behandel hy kortliks die geskiedenis, die hoofeksponente, die 
inhoud en dan beoordeei hy elkeen positief en negatief.

In die tweede deel van sy boek behandel hy ander tendense wat op teologie 
betrekking het. Hier gee hy dan aandag aan die Teologie van die Hoop, 
Proses-teolog'e, Sekulêre teologie, Teologieë van Sukses, die Bevry- 
dingsteologie, die Third  W^ave-Teologie, Feministiese teologie, Rekon- 
struksie-teologie, die New  /4ge-beweging en Skeppingspiritualiteit. Hy 
sluit die deel a f  met ’n kort behandeling van enkele Derdewêreld teologiese 
rigtings.

Hierdie boek is veral geskik vir iemand wat ’n inleidende oorsig wil hê van al 
bogenoemde strominge. Die leemte lê egter daarin dat die strominge nie 
diqjgaande uiteengesit en beoordeei word nie; dit was egter ode nie die 
bedoeling van die bode nie. Die beskrywing en beoordeling is ook hoofsaaklik 
vanuit ’n Amerikaanse oogpunt en soos die strominge hulle in die VSA 
manifesteer.

Smith weerhou hom daarvan om alles rigoristies te beoordeei en a f  te wys. 
Hy huiwer nie om ook positiewe trekke in sommige van die rigtings aan te

dui o f  aan te toon dat die strominge dikwels ’n onbetaalde rekening van die 
Christendom is nie. Dit in ag genome, moet ’n mens sê dat sy beskrywing 
van die Teologie van die Hoop en die New  y4ge-beweging ver tekortskiet. 
Hieraan kon hy meer aandag gegee het. Met die besprekings van die ander 
temas maak hy interessante perspektiewe oop.

Die beoordelingsnorme wat Smith aanlê, is deurgaans Skriftuurlik. Ook h ia  
trdc hy net die belangrikste kritiese lyne en ’n mens sou veel meer kon sê in die 
beoordding van die strominge. As die boek egter beskou word as ’n breë 
inleiding oor ’n v/ye veld is sy kompakte beoordeling verstaanbaar. Dit is ’n 
waardevolle boek en kan, met sy leemtes, tog van harte aanbeveel word.

VOS, C. & MOLLER, J. reds. Menswaardig.
Halfway House : Orion. 237 p. Prys: R69,95. 

________________________ISBN 07987 0622 8.______________________

Resensent: J.M. Vorster
(Dept. Ekklesiologie/Dogmatologie, PU vir CHO)

Hierdie boek is die vierde bundel in die reeks Gud, mens en wereld waarin 
gehandel word oor temas soos liefde, lyde, omgewing en God se sorg vir 
kinders. In M enswaardig  behandel 23 outeurs die hele kwessie van 
menswaardigheid, menseregte en Christelike liefde op ’n insiggewende 
wyse. Eers word v y f inleidende hoofstukke van die boek aangebied -  
perspektiewe vanuit verskillende dissiplines waaronder die letterkunde, 
teologie, regswetenskap en sielkunde. Dit word dan opgevolg met 
eksegetiese historiese gegewens vanuit verskeie Skrifgedeeltes wat toespits 
op menswaardigheid.

Oor die algemeen is dit ’n verdienstelike publikasie wat met groot vrug 
deur predikante gelees en gebruik kan word wanneer hulle menswaardig
heid in die prediking wil behandel. Wat die inleidende artikels betref, moet 
die artikel van Jordaan: “ Menseregte: ’n sielkundige perspektief’, uitge- 
sonder word. Hierdie artikel is van hoogstaande gehalte. Daarteenoor is 
die artikel van Konig ’n teleurstelling. Hy behandel sy artikel myns 
insiens vanuit ’n baie piëtistiese idee en kom tot vae konklusies. Die vraag 
oor menseregte gaan immers oor die reg van die mens teenoor owerhede. 
Hy steek vas by algemene intermenslike verhoudinge. Oor die artikel van

Visagie, “Menseregte en die Kerk”, sou ’n mens ook die vraag kan vra o f 
hy nie te huiwerig is om te ericen dat die Bybel wel spreek van my reg  en 
dat menseregte nie slegs voortspruit uit die inherente waardigheid van die 
mense nie (p. 21). (Vgl. byvoorbeeld: Jer. 3:34-36.)

Die meeste van die daaropvolgende Skrifgedeeltes wat behandel word, 
kom uit die Ou Testament. Hierdie artikels getuig van goeie grammatikale 
eksegese binne historiese verband. W at egter oor die algemeen in die 
artikels te kort skiet, is die openbaringshistoriese lyne na Christus toe. 
Met uitsondering van die artikel van P.J. Botha oor Amos 5:1-27 is daar 
by al die ander artikels ’n gebrek aan Christusprediking in openbarings
historiese verband. So word die meeste argumente oor menswaardigheid 
in die Ou Testament eerder verswak as versterk. Die ses artikels oor 
hierdie tema uit die Nuwe Testament oorkom hierdie probleem en verskaf 
insiggewende leesstof.

Twee verdere kritiese opmerkings moet egter gemaak word. Dit val te 
betwyfel o f  ’n mens jouself maklik sal vind in al die homiletiese en 
liturgiese lyne. Voorstelle wat gemaak word oor visuele voorstellings sal 
nie in almal se smaak val nie. Tweedens het talle skrywers dieselfde 
bronne gebruik en lyk dit baie na ’n inteling binne ’n bepaaide teologiese 
stroming. Verwysings na klassieke werke is ook skaars. Kan ’n mens 
byvoorbeeld so ’n skerp uitlating maak oor die negatiewe Calvinistiese 
mensbeskouing, sonder om Calvyn self aan die orde te stel? Ten spyte van 
hierdie leemtes is dit egter ’n lus om die boek te lees en kan dit van harte 
aanbeveel word.

Resensies /  Reviews /  Bookaankondigings /  Book announcements

VAN NIEKERK, ANTON. 1994. Tussen wanhoop en 
vreugde: Meditasies oor twyfel, feilbaarheid en vreugde in ’n 

tyd van onsekerheid.
Kaapstad : Lux Verbi. 116 p. Prys: R35,95.

ISBN 0 86997 432 3.

Resensent: J.H. van Wyk
(Dept. Dogmatologie, PU vir CHO)

Hierdie meditasies het ontstaan vanweë uitnodigings wat die skrywer 
ontvang het om soms te preek. Die skrywer voer aan dat geloof en twyfel

nie teenoor mekaar staan nie, maar in die konkrete lewe dikwels 
saamloop. Uiteindelik oorwin die geioof die twyfel, soos ook die hoop die 
wanhoop, omdat die finale oorwinning aan die koninkryk van God toegesê 
is. ’n Deurlopende tema is dat geioof nie ’n uitweg uit die wêreld is nie 
maar ’n uitweg in die wêreld bied (p. 9 ,27).

Die boek is in dne dele verdeel. Deel een handel oor “ In die greep van 
twyfel” en bring Romeine 8, Psalm 88 en Prediker ter sprake. In deel 
twee, “Profete van feilbaarheid”, kom Job (hfst. 12), Kain (Gen. 4), Jakob 
(Gen. 32, 33) en Dawid (I Sam. 24, 2 Sam. 11) aan die orde. Deel drie, 
“Vryheid en vreugde”, gee aandag aan die bevryding van skuld (M att. 6), 
die blydskap van God (Luk. 15), die grootsheid van die mens (Gen. 1, Ps. 
8), geioof wat verblind en laat sien (Mark. 10) en God wat leer hoe om te 
lewe (Ps. 16).

Die skrywer, tans dosent in Filosofie aan die Universiteit van 
Stellenbosch, gee blyke daarvan dat hy goed op hoogte is met modeme 
teologiese asook sosio-ekonomiese vraagstukke -  ook die spesifiek Suid- 
Afrikaanse vrae (p. 99). Soms verraai sy formulerings selfs invloed van 
bepaalde teoloë (bv. van Moltmann ten opsigte van die Godsbegrip, p. 
19). In elk geval word ’n starre Godsbeeld tereg afgewys (p. 85). Die 
meditasies oor Jakob en Dawid is besonder boeiend en relevant vir ons 
Suid-Afrikaanse situasie en bevat goeie preekstof Opvallend is die 
herhaalde aksent op die plaasvervangende sterwe van Christus (p. 33, 35, 
115). Die skrywer oordeel dat die boodskap van Prediker slegs vanuit 
Christus verstaan kan word, wat die vraag laat ontstaan wat die boodskap 
daarvan vir die eerste lesers kon gewees het.

Predikante wat op soek is na preekstof sal in hierdie publikasie 
prikkelende gedagtes vind -  uiteraard met diskresie gebruik. Die boek 
bevat ook veel s to f tot nadenke vir lidmate met belangstelling in 
meditatiewe lektuur.

536 In die Skriflig 29(3) 1995:533-542



Resensies /Reviews / Bookaankondigings / Book announcements

NYIRONGO, L. 1994. Should a Christian Embrace Socialism, 
Communism or Humanism?

Potchefstroom : IRS. (Series F2, No. 57). 123 p. Prys: R25,00. 
ISBN 1868221709.

Resensent; J.M. Vorster
(Dept. Dogmatologie/Ekklesiologie, PU vir CHO)

Nyirongo behandel die tema van sy boek in drie dele. Eerstens gee hy ’n 
historiese oorsig van die wortels en ontstaan van kapitalisme, sosialisme, 
kommunisme en humanisme. Tweedens betoog hy dat hierdie strominge 
nie versoen kan word met die Bybel nie, en derdens wil hy positief daarop 
wys dat Christus die enigste weg is na ware reformasie. As sodanig 
hanteer hy ’n belangrike tema en die feit dat hy sy resultate telkens 
vergelyk met die voorkoms van die strominge in Afrika, maak die boek 
besonder aktueel.

Die eerste deel van sy boek getuig van goeie navorsing. Hier behandel hy, 
benewens sy kritiese beskouinge van sosialisme, kommunisme oi 
humanisme ook die kapitalisme. Hy toon ook aan hoe hierdie strominge in 
Afrika invloed uitgeoefen het en wys in besonder op die beskouings van 
Nyerere, Kaunda, Mugabe en Banana. Die tweede deel is ook van goeie 
gehalte. Hy kontrasteer telkens die kemidee van elke stroming met die 
Skrif en wys op oortuigende wyse hierdie idees vanuit Bybelse hoek af.

Die derde deel waarin hy ’n positiewe weg ten opsigte van die verhouding 
keiic en staat wil aandui, is egter minder geslaagd. Hy leun sterk aan teen 
die werk van Fowler en Van der W alt en doen te min selfstandige 
navorsing uit primêre bronne van die standpunte wat hy afwys. So kan 
byvoorbeeld gevra word o f  sy uiteensetting van die Lutherse beskouing 
heeltemal billik is, wanneer hy beweer dat die Lutheranisme die Christen 
langs die wêreld stel. Die kommentaar van Fowler wat hy as bewys hier- 
voor aanhaal, is aanvegbaar. Hy verwys byvoorbeeld glad nie na die be- 
kende Lutherse stelsel van Landeskirchen  nie. W anneer hy in sy slot- 
hoofstuk tereg die ‘Christen in die wêreld’ benadruk, is sy uiteensetting 
van Kuyper eweneens vaag en onbeholpe. Kan ’n skrywer Kuyper se 
beskouing oor kerk en staat enigsins evalueer sonder om te wys op sy 
ekklesiologiese onderskeiding van die kerk as ‘organisme’ en ‘instituut’?

Benewens die leemtes in hierdie deel van die boek het die skrywer egter 
daarin geslaag om sy standpunt tuis te bring. In Afrika is dit juis 
belangrik dat ’n Afrikaan standpunt inneem teenoor die uitwasse 
gepaardgaande ellende wat hierdie ideologjeë in Afrika teweeggebring het. 
Die boek bevat ook ’n kort geskiedenis van die Christian Literature  
Committee fo r  Africa  (CLCA) geskryf deur B.J. van der W alt. In sy 
geheel kan die boek aanbeveel word vir studente wat hulle besig hou met 
die ideologieë van Afrika.

H£LBERG,J.L. 1994. Die boek Daniel.
Kaapstad ; N.G. Kerk-Uitgewers. 135 p. Prys: R53,00. 

_______________________ ISBN 086991 583 5._______________________

Resensent: J.A. van Rooy
(Dept. M issiologie, HTS/PU vir CHO)

Hierdie publikasie is ’n welkome bydrae in die reeks Skrifuitleg vir 
Bybelstudent en gemeente. ’n Waardevolle inleiding van tien bladsye 
word gevolg deur perikoop-vir-perikoop-kommentaar. Die nadruk val op 
die samehang en boodskap van die geheel. Elke hoofstuk word ingelei 
deur ’n kort, helder opsomming en afgerond met ’n samevatting van die 
boodskap, die Godsopenbaring in daardie hoofstuk. Die boek word weer 
afgesluit met ’n samevatting van die boodskap van die boek as geheel. 
Die kommentaar self is kem agtig en duidelik. Die skrywer handhaaf die 
standpunt dat die boek in kern in die tyd van, o f  kort na Daniël ontstaan 
het, m aar dat moontlike uitbreidings in die tyd van Antiochus IV gemaak 
kon gewees het.

Die boek as geheel getuig van gelowige Skrifstudie deur ’n teoloog wat 
met gesag kan praat oor sy onderwerp en kennis dra van die jongste 
ontwikkelinge en bevindinge in die studie van die boek Daniël.

Ek het een punt van kritiek naamlik die benadering en verklaring van 
hoofstukke 7 en 11. Voor ’n gelowige Skrifverklaarder lê daar natuurlik 
altyd die spanning tussen organiese en meganiese inspirasie, die menslike 
en die goddelike element in die S k rif  Fundamentaliste is geneig om die 
menslike, organiese faktor te verwaarloos, Skrifkritiese geleerdes weer is 
geneig om nie die goddelike element in berekening te bring, o f  altans tot sy

reg te laat kom nie. In die geval van die boek Daniël is Skrifkritiese 
geleerdes geneig om sender meer die boek uit die tyd 170-160 v.C. te 
dateer, omdat die skrywer soveel besonderhede oor daardie tyd verskaf. 
Daarom word die ryke wat deur die vier diere in Daniël 7 voorgestel word, 
ook gesien as die Babiloniese, Mediese, Persiese en Hellenistiese ryke, 
omdat veronderstel word dat die skrywer nie verder as die Hellenistiese 
ryk van sy eie tyd vooruit kon sien nie. Daar is egter geldige besware teen 
hierdie siening. Eerstens aanvaar Skrifgelowige teoloë dat God wel die 
toekoms aan sy knegte bekend kan maak. Tweedens is daar vanuit die 
teks self aanduidings dat die vierde ryk nie die Hellenistiese ryk was nie, 
maar wel die Romeinse ryk en sy opvolgers. Geleerdes soos Aalders, 
Young, Baldwin en die kommentator van Daniel in die N I  V Study Bible 
aanvaar op goeie gronde dat die tweede dier in Daniël 7 die Medies- 
Persiese ryk is, en die derde dier die Hellenistiese ryk. Skrifkritiese 
geleerdes, aan die ander kant, is dit daaroor eens dat dit onmoontlik is. 
Miskien laat die opset van die boek dit nie toe nie, maar ’n mens sou tog 
graag wou gesien het dat Heiberg sy keuse vir ’n verklaring wat in hierdie 
opsig met dié van die Skrifkritiese geleerdes ooreenkom, motiveer. Dit 
moet verwarrend wees vir ‘gewone’ gelowiges wat verskillende ver- 
klarings gebruik, om waar te neem dat SkrifVerklaarders mekaar op 
hierdie punt weerspreek sonder dat die verskil gemotiveer word, ’n Mens 
sou uit hierdie kommentaar moet aflei dat Heiberg hoegenaamd nie met die 
moontlikheid rekening hou dat die gebruiklike verklaring van behoudende 
geleerdes dalk reg kan wees nie. Persoonlik is ek nog oortuig dat die 
argumente van hierdie geleerdes oortuigend is. Hiermee impliseer ek nie 
dat Heiberg nie self ’n Skrifgelowige geleerde is nie. Inteendeel! Wel 
impliseer ek dat hier onnodig en op onvoldoende gronde ruimte gelaat 
word vir die standpunt van genoemde geleerdes.

Met hierdie een reserwe -  en ek mag natuurlik ook verkeerd wees en 
Heiberg reg -  wil ek die boek van harte aanbeveel.

_____________________Resensies /  Reviews /  Bookaankondigings /  Book announcemenL';

BURGER, COENIE. 1994. Storie vir ons tyd. Die hoopvoile 
verhaal van Abraham en Sara oorvertel vir ’n oorgangstyd.

Kaapstad : Lux Verbi. 104 p. Prys: R29,95.
ISBN 086997 484 X.

Resensent; S.C. Vorster (Geref. Kerk Voortrekkerhoogte)

1. Inleiding
Ons het Coenie Burger leer ken met Dinamika van ’n Christelike 
geloofsgemeenskap  -  ’n boek wat in 1993 bekroon is met die Andrew 
M urrayprys. Hy is ook mederedakteur van die bekende Woord teen die 
//g-reeks wat preekhulp vir predikante verskaf.

Die doel van bogenoemde publikasie is om aan die modeme leser wat hom 
tans in ’n onsekere oorgangsituasie bevind, aan die hand van Bybelse 
beginsels in die verhaal van Abraham en Sara hoop vir die toekoms te gee.

2. Formeel
Die boek is mooi kleurvol in sagteband gebind met bypassende illustrasies. 
Die film-strip-Q^Qk op die voor- en agterblad toon die bedoeling van die 
skrywer: om ’n ou verhaal soos ’n film te laat afspeel vir vandag se mens. 
Die boek is netjies versorg en die taalgebruik keurig, informeel en 
gemaklik. Voor elke hoofstuk word ’n voorskou gegee van die inhoud van 
die hoofstuk. Hierdie aspekte maak die boek baie lesersvriendelik.

3. Inhoud
In 10 hoofstukke vertel Coenie Burger die verhaal van Abraham en Sara 
in ’n eietydse segswyse en pas dit toe op Christene wat aan ’n 
voortdurende veranderde tyd blootgestel is.

Die verhaal begin by wyse van spreke in die nag -  na die somber verhaal 
van die toring van Babel. Die mens se weg lei onvermydelik tot die dood. 
God maak egter telkens ’n nuwe begin. God roep Abraham en Sara weg 
uit die bekende en sekerheid van ’n gevestigde sisteem. Hulle moet hulie 
lewe waag na ’n onbekende duister toekoms. God se logika is telkemale 
anders as die mens se logika en tog op die ou end deur geloof so logies!

Abraham en Sara is gewone mense soos ons -  mense wat bang is, wat 
twyfel, wat op eie planne vertrou, wat sonde doen. So loop hulle hulle vas 
in doodloopstrate. God is met sy trou en aimag daar om lewe te wek uit 
die dood.

God openbaar Hom in die verhaal as die troue Verbondsgod, as die 
soewereine Koning, wat die geskiedenis stuur en vorm. Daarvoor gebruik 
hy mense -  nie as willose marionette wat behendig gemanipuieer kan word 
nie -  maar verantwoordelike gewillige diensknegte met ’n eie wil en 
verstand.

Hierdie boek gee ’n treffende perspektief op God se omgang met die mens. 
God wil ’n lewende en persoonlike verhouding met die mens hê. Die mens 
daarenteen kies dikwels vir ’n onpersoonlike verhouding. God herstel die 
gebroke verhouding.

Bevoorregte gelowiges in Suid-Afrika staan tans ook in oorgangstyd. Baie 
vertrou op mensgemaakte strukture -  strukture wat uitgedien is en agter- 
gelaat behoort te word. Vir sommige is dit traumaties om aan te pas. Die 
Bybel bring perspektief -  God regeer! Met hom aan bewind vaar alles wel 
-  selfs al lyk dit soms nie vir ons so nie.

Burger se boek is ’n bewys dat die Woord van God altyd ’n nuwe en vars 
bries in ’n ou sonde-bedompige wêreld bring. Die ou bekende verhale uit 
Genesis spreek nuut in ons tyd: “Abraham lieg oor Sara” , “Abraham gun 
Lot die beste” , “God sluit ’n uitsonderlike kontrak” , “Abraham en Sara op 
’n syspoor” , “Siniese Sara lag vir God”, “Abraham leer om vir goddeloses 
te bid”, “Lot leer”, “Ver van God naby jou  skade”, “God self is vir ons 
meer werd as sy gawes”.

Hierdie werk is teologies en wetenskaplik goed gefiindeer en eksegeties op 
’n hoë standaard. Dit bied baie meer as die gewone, lig-populêre 
publikasies van ons tyd.

4. Slot
Burger slaag uitnemend om Bybelse beginsels vir ’n oorgangstyd aan 
vandag se mense verstaanbaar te laat spreek. Daarom word hierdie werk 
van harte aanbeveel vir alle predikers wat preekstof soek, vir ouderlinge 
op huisbesoek en vir Bybelstudie- en besprekingsgroepe. Die besondere

waarde van die boek is dat dit die leser by die W oord van God self 
uitbring op ’n aktuele en lekkeriees-manier.

Van de Beek, B. 1994. Van verlichting to t verdu istering? Theologen 
vanaflSO O . Nijkerk : Callenbach. 157 p. Prys: R68,50.

Konig, Adrio. 1995. S to f jo u  doop af! Sê die Bybel m eer oor die doop 
as w at ons dink? Kaapstad ; Lux Verbi. 144 p. Prys; R50,00. 
ISBN 0 86997 496 3.

Burger, C.W ., Miiller, B.A. & Smit, D.J. reds. 1995. W oord  teen die 
lig 1/9. V erd ere  riglyne v ir Paas-, H em elvaart* en 
F inksterpredik ing . Kaapstad : Lux Verbi. 154 p. Prys: 
R54,50. ISBN 0 86997 510 2.

Smit, Arnold red. 1995. N uut gedink o o r leierskap in gem eentes. Die 

Lux Verbi. 134 p. Prys: R52,50. ISBN 0 86997 5153.

: Orion. 201 p. Prys: R52,80. ISBN 0798 706376.

Van der W alt, B.J. 1995. L eaders w ith a Vision. Potchefstroom : 

